
HITZ BITAN 

IRAN. Richter eskalan 6,3ko maila jo zuen astinaldiak Qazvin herrialdean '---
" 

Ipar-mendebaldean izandako lurrikara batek 
gutxienez 500 lagun hil eta 2.000 zauritu ditu 

Erredakzioa I DONOSTIA 

Gutxienez 500 lagun hil eta 
2.000tik gora zauritu dira; hori 
zen atzo iluntzean Irango ipar
mendebaldea goizean gogor as
tindu zuen lurrikarraren behin
behineko balantzea. Alabaina, 
sorospen zerbitzuen eta herri 
agintarien arabera, baliteke on
dorioak nabarmen larriagoak 
izatea, ehunka jende etxe apur
kinen azpian harrapatuta geratu 
baitziren. 

Estrasburgoko Lur Zientzie
tako Behatokiak emandako da
tuen arabera, atzo goizeko 
03 :58an -Euskal Herriko or
dua- gertatu zen lehendabizi
ko astinaldiak 6,3ko maila izan 
zuen Richterren eskalan, eta 
handik denbora gutxira jazo zen 
errepikak 4,8ko neurria jo zuen. 
Lurrikararen sorgunea Qazvin
go probintziako Buin-Zhara he-

MADAGASKAR 

rria izan zen, baina astinaldia 
Irango iparrralde, mendebale 
eta erdialdeko hainbat probin
tziatan hauteman zen, hala nola 
Gilan, Hamedan, Kurdestan eta 
Zanjanen. Teheran hiri nagusi
ra ere iritsi zen lurrikara eta, 
izuak eraginda, herritar zenbait 
etxebizitzetatik atera eta kalee
tarajaitsi ziren. 

Aurreko lurrikara, 1997. urtean 
IRNA berri agentziak zuen 
eman 500 hildakotik gorako ba
lantzea, baina beharbada larria
goa izango dela uste dute soros
pen zerbitzuetako arduradunek 
eta herri agintariek. «Zaurituen 
kopurua oso handia da eta datu 
zehatzik ez dezakegu eman 
oraindik», aditzerat eman zuen 
Ilargi Erdi Gorriko tokiko ardu
radun Majid Shalvirik. Alabai
na, ezbeharraren larritasunaz 
ohartarazteko, Shalvirik zehaz-

OUAk lehendakaritzarako bozak berriz egitera deitu du 

OUA Afrikar Batasunerako Erakundeak atzo Adis Abeban 
(Etiopia) egindako bileran Madagaskarko lehendakaritzarako 
bozak nazioartearen kontrolpean berriz egitea proposatu zuen. 
OUAren ustez, Didier Ratsiraka eta Marc Ravalomanana lehia
kideen arteko gatazka konpontzeko modu egokiena litzateke. 

PERU 
Gobernuak krisia 
baretzea lortu du 

Peruko presidente Alejan
dro Toledok lortu du bere 
gobernuak egunotan paira
tu duen krisia konpontzea, 
dimisioa eman zuen Fer
nando Rospigliosi Barne 
ministroaren ordez Gino 
Costa ministrordea izenda
tuta. Rospigliosik kargua 
utzi zuen, Toledok bi en
presaren pribatizazioa ete
tea erabaki ostean, Arequi
pako protestaldiengatik. 

tu zuen Esmailabad herriko 300 
bizilagunetatik 38 hil zirela, bai
na beste asko eroritako etxe 
apurkinen azpian harrapatuta 
zeudela. 

Herri agintarien aldetik, Mo
hammad Hossein Parvinian 
Qazvingo gobernariordeakjaki
narazi zuen Buin-Zharatetik 
hurbil kokatutako hamar bat he
rri «%50 eta %90 bitartean de
seginda» zirela. Irango presi
dente Mohammad Khatamik 
ezbeharrak ukitutakoei dolumin 
mezu bat helarazi zien atzo, te
lebistaren bitartez. 

Lurrikarak ez dira bakan Ira
nen, lur arraildura ugari baitau
de, hala nola Elburzeko mendi
katean. 1997ko maiatzaren 
10ean, Richterren eskalan 
7,1 eko maila jo zuen lurrikara 
batek eta 1.560 lagun hil zituen 
Iran ekialdean, Afganistanekiko 
mugatik hurbil. 

EKIALDE HURBILA 

AI Fata erakundeko 
Zisjordaniako buruzagi 
bat atxilotu du 
Israelgo Armadak 

Agentziak I TEL AVIV 

Al Fata erakundeko Zisjordania
ko idazkari nagusi Mohamed 
Lufti Abu Lufti atxilotu zuen atzo 
Israelgo Armadak, Ramala hiria
ren Betuniako auzotegian. Luftik 
Palestinako Aginte Nazionaleko 
Barne Ministerioaren zuzendari
tza kargua dauka, gainera. 

Joan den asteartean hasitako 
operazio militarrean, Belen, Betu
nia, Janin, Kalkilia, Nabulus, Ra
maIa eta Tulkaremeko hiri auto
nomoak okupatu ditu Tsahalek. 
Horietan egiten ari diren arakete
tan, soldadu israeldarrek lau us
tezko ekintzaile palestinar atxilo
tu zituzten atzo Janingo hirialde
an . Operazio militar hauetan 
diharduten tropak laguntzearren, 
Israelgo Armada erreserbistak 
mobiliza tzen hasiko da, gaurtik 
hasita. 

Israelgo irrati publikoak zabal
dutako albiste baten arabera, be
rriz, Tsahalek Nabulus inguruko 
Itamar kokagune juduko bizila
gun bat arrastatu du. Hauara herri 
palestinarrari ostiralean eraso 
ziotenetatik izatea leporatu diote 
Segurtasun zerbitzuek kolono ho
rri. Palestinar bat hil zuten zenbait 
kolonok; mendekua hartu nahi zu
ten Itamargo kokagunearen aurka 
asteazkenean izandako atenta
tuarengatik. 

... 

Irandar bat, Txangire herrian amaren gorpua aurkitu zain, bere etxea 
lurrikarak suntsitu ondoren. 

ERRUSIA 
Uholdeen ondorioz, larrialdi egoera dute Ipar Kaukasoan 

Hogeita hamar bat lagunen heriotza eta beste 6.000 handik ate
ra beharra eragin duten uholdeen ondorioz, larrialdi egoera 
ebatzi du Moskuk Ipar Kaukasoan. Ikaragarrizko uholde hauek 
Adigea, Dagestan, Ingushetia, Kabardino-Balkaria, Karatxai
Txerkesia, Ipar Osetia eta Txetxeniako errepublikak kaltetu di
tuzte, bai eta Krasnodar eta Stravopolgo eskualde federalak ere. 

ESTATU BATUAK 

Irailaren 11 rekin lotuta atxilotutakoak sekretuan 
epaitzearen kontra egin dute eskubide zibilen aldekoek 

AEBetako Justizia idazkari John Ashcroftek irailaren 11 ko aten
tatuekin lotuta atxilotutako 1.200 inguru lagunak sekretuan 
epaitu eta kanporatu ahal izateko baimena eskatu zion herene
gun Auzitegi Gorenari. Eskubide zibilen aldeko erakundeek, be
rriz, Ashcroften jarrera salatu eta neurri horrek auzibide publi
koa izatea ukatzen duela nabarmendu zuten. 

